
Esténdoa  eu,  Dª.  Antía  Pena  Dorado,  Sra.  Secretaria  do  Concello  de  Ponteceso,  para  facer
constar o erro seguinte na acta do Pleno Extraordinario do celebrado porlo Pleno da corporación o
21-12-2020.

Onde pon no punto dous antes do debate debe aparecer a moción poresentada.

E queda corrixido, do seguinte xeito:

“(...)Segundo.-Eliminación  de  tódolos  cargos  con  dedicacións  exclusiva  e  parcial
aprobados en sesión constitutiva deste Pleno na data de 15/06/2019 e destino dos créditos
liberados ao Plan de Emprego Social 2020/2021.

2.- ELIMINACIÓN DE CARGOS CON DEDICACIÓN EXCLUSIVA E PARCIAL

Exposición de motivos

A pesar da aprobación de diversas medidas de natureza social por parte das diferentes administracións

territoriais coa finalidade de combater a grave situación de vulnerabilidade sociolaboral derivada da

emerxencia sanitaria provocada pola COVID-19, aínda existen numerosas persoas e colectivos que non

lograron acceder a ningunha cobertura e que se atopan nunha severa situación de desprotección.

Os  concellos,  como  administración  máis  próxima  ao  cidadán  e  como  coñecedores  directos  das

necesidades da veciñanza, non podemos permanecer alleos a esta circunstancia, polo que, facendo un

uso  responsable  das  nosas  competencias  legais  e  poñendo  todos  os  recursos  económicos  á  nosa

disposición, debemos contribuír a paliar a situación.

Con  este  obxectivo  aparente,  o  Alcalde  do  Concello  de  Ponteceso,  mediante  Resolución  número

711/2020, do 16 de outubro, aproba a convocatoria e as bases para o denominado Plan de Emprego

Social, consistente na creación dunha bolsa de emprego rotatoria de 6 meses de duración e para 10

beneficiarios por quenda por un salario de 1.108,33 euros.

Tal e como expresou a concelleira de Servizos Sociais, os elementos que permitiron a aprobación do

Plan de Emprego Social son a política de contención de gasto levada a cabo polo concello e a renuncia

do Alcalde ao soldo municipal, engadindo que se houbese máis fondos, habería máis contratacións.

Non dubidamos das bondades do Plan aprobado pero entendemos que non é, en modo algún, suficiente

respecto ás necesidades acuciantes de numerosos veciños e colectivos do noso Concello que precisan de

apoio de forma urxente. Somos conscientes, por outra banda, das dificultades económicas que, debido á

xestión de García Carballido, está a atravesar o noso concello pero todos os membros da Corporación

sabemos que poden acadarse máis fondos.

Aínda que este Grupo Municipal defende a necesidade de establecer unha retribución xusta aos cargos

políticos que desenvolven tarefas ao servizo do Concello, o certo é que a situación de excepcionalidade

na que se atopa a sociedade e os graves riscos de exclusión social aos que se ven expostos individuos e

familias  do  noso  concello  como  consecuencia  da  pandemia  da  COVID-19,  require  de  solucións

igualmente excepcionais.

É por estes motivos polos que, aos efectos de aumentar os créditos destinados ao Plan de Emprego Social

2020/2021, este Grupo entende necesario modificar o réxime de retribucións dos concelleiros do Grupo

de Goberno, eliminando as dedicacións exclusivas e parciais que foron aprobadas en sesión constitutiva

de este Pleno celebrada en data do 15/06/2019. 

A urxencia da presente moción vén xustificada pola necesidade de aumentar con carácter inmediato,

dada a situación de vulnerabilidade na que se atopan numerosos veciños e veciñas do Concello, os

créditos destinados ao Plan de Emprego Social 2020/2021 para unha segunda convocatoria.

Moción

Por todo iso, o voceiro do Grupo Municipal de APIN-SON Ponteceso presenta para a súa aprobación en

Pleno, os seguintes acordos:

- Eliminación de todos os cargos con dedicacións exclusivas e parciais aprobadas en sesión

constitutiva de este Pleno o 15/06/2019.

- Destinar os créditos liberados a unha segunda convocatoria do Plan de Emprego Social  

2020/2021(…)”

Toma a palabra o señor Alcalde e di que hai unha proposta de APIN de eliminación de tódolos
cargos con dedicacións exclusiva e parcial aprobados en sesión constitutiva deste Pleno na data
de 15/06/2019 e destino dos créditos liberados ao Plan de Emprego Social 2020/2021.(...)”

En Concello de Ponteceso, venres 22 de xaneiro de 2021

A Secretaria
 Dª.Antía Pena Dorado

